
9 MEI 2019 / 4 RAMADAN 1440H 
========================== 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Oleh: Sutranita 
  
SUTRANITA GIAT RANCANG AKTIVITI KETENGAH BAKAT WANITA UUM 

 
UUM ONLINE: Ahli Persatuan Wanita UUM (Sutranita) disarankan untuk lebih giat 
menjalankan aktiviti dengan melibatkan ramai staf wanita dalam universiti ini. 
 
Timbalan Yang DiPertua Sutranita, Prof. Madya Dr. Darwina Ahmad Arshad berkata, Sutranita 
merupakan persatuan yang menjadi platform kepada ahli dan staf wanita di UUM untuk 
mengetengahkan bakat mereka dalam pelbagai acara dan bidang menerusi program yang 
dianjurkan. 
 
Selain itu, menurutnya, Sutranita adalah platform terbaik untuk staf wanita dan isteri staf UUM 
mengukuhkan ukhwah di samping bersama-sama menaikkan nama Sutranita dalam kalangan 
persatuan wanita di universiti awam. 
 
Beliau berkata demikian ketika merasmikan Mesyuarat Agung Tahunan Sutranita yang dihadiri 
seramai 85 ahli dan pada masa sama turut diadakan penyerahan sumbangan kepada ahli 
yang telah bersara, penyampaian hadiah kepada anak cemerlang peperiksaan serta cabutan 
bertuah. 

